
				এই পাতাটির মুদ্রণ সংশোধন করা প্রয়োজন। 
দেশের কথা
১৭
তাহাদের গায়ে হাত বুলাইয়া একটা বিরাট সভার আয়োজন করি, কিন্তু সমৰ
প্রাণ দিয়া কোন কাজে তাহাদের ডাকি ? আমাদের কোন কমিটিতে, কোন
সমিতিতে চাষা সভ্যশ্রেণীভুক্ত ? কোন কাজ তাহাদের জিজ্ঞাসা করিয়া,
তাহাদের মত লইয়া করি ? যদি না করি, তবে কেন অবনতমংকে আমাদের
ক্রটি স্বীকার করিব না ? কেন সত্য কথা বলিব না ? মিথ্যার উপর
কোনও সত্য বা সত্ত্ব প্রতিষ্ঠা করা যায় না । তাই বলিতেছিলাম, অামাদের
যে রাজনৈতিক আন্দোলন, ইহা একটা প্রাণহীন, বস্ত্রহীন, অলীক ব্যাপার।
ইাকে সত্য করিয়া গড়িতে হইলে বাঙ্গলার সব দিক দিয়াই দেখিতে হইবে ।
বাঙ্গলার যে প্রাণ, তাহারই উপর ইহার প্রতিষ্ঠা করিতে হইবে। তাই
বলিতেছিলাম, আজ এই মহাসভায় আমি বাঙ্গলার কথা বলিতে আসিয়াছি।
কিন্তু অামি যে বিপদের কথা বলিয়াছি, তাহার জন্য নিরাশ হইবার কোনই
কারণ নাই । আমাদের এ অবস্থা প্রকৃতপক্ষে অস্বাভাবিক হইলেও ইহার
যথাযথ কারণ আাছে। ইংরাজ যখন প্রথমে আমাদের এদেশে আসে, তখন
নানা কারণে আমাদের জাতীয় জীবন দুৰ্বলতার আধার হইয়াছিল। তখন
আমাদের ধৰ্ম্ম একেবারেই নিস্তেজ ইয়া পড়িয়াছিল। । একদিকে চিরপুরাতন
চিরশক্তির অাকর সনাতন হিন্দুধর্ম কেবলমাত্র মৌখিক আবৃত্তি ও আড়ম্বরের
মধ্যে আপনার শিব-শক্তিকে হারাইয়া ফেলিয়াছিল ; অপর দিকে যে অপূর্ব
প্ৰেমধৰ্ম্মবলে মহাপ্রভু সমস্ত বাঙ্গলা দেশকে জয় করিয়াছিলেন, সেই প্ৰেম
ধর্মের অনন্ত মহিমা ও প্রাণসঞ্চারিণী শক্তি কেবলমাত্র তিলক-কাটা ও মালা
ঠকঠকানিতেই নিঃশেষিত হইয়া যাইতেছিল । বাঙ্গলার হিন্দুর সমগ্ৰ ধৰ্ম্মক্ষেত্ৰ
শক্তিহীন শাক্ত ও প্রেম-শূহ বৈষ্ণবের ধর্মগৃহ কলহে পরিপূর্ণ হইয়া গিয়াছিল ।
তথন নবদ্বীপের চিরকীৰ্তিময় জ্ঞান-গৌরব কেবলমাত্র ইতিহাসের কথা— অতীত
কাহিনী। বাঙ্গালী জীবনের সঙ্গে তাহার কোন সম্বন্ধ ছিল না । এইরূপে কি
ধৰ্ম্মে, কি জানে বাঙ্গলার হিন্দু তথন সব বিষয়ে প্রাণহীন হইয়া পড়িয়াছিল।
আলিবর্দি খার পর হইতেই বাজলার মুসলমানও ক্রমশঃ নিস্তেজ হইয়া।
পড়িয়াছিল এবং এই সময় তাহাদের সকল জ্ঞান ও সকল শক্তি বলহীনের
বিলাসে ভাসিয়া গিয়াছিল। এমন সময় সেই ঘোর অন্ধকারের মধ্যে ইংরাজ
বণিক-বেশে আগমন করিল এবং অল্প দিনের মধ্যেই রাজত্ব স্থাপন করিয়া
অসাধারণ শক্রির পরিচয় দিল । আমাদের জাতীয় হলতানিবন্ধন আমরা
ইংরাজ রাজত্বের সঙ্গে সঙ্গে সমস্ত ইংরাজ জাতিকে ও তাহাদের সভ্যতা ও
তাহাদের বিলাসকে বরণ করিয়া লইলাম । ছঞ্চলের বাহু হয়, তাহাই হইল।

